
Žepče
Ured Visokog predstavnika sa žaljenjem konstatuje povlačenje
delegacije SDA sa tekućih pregovora o Žepču. Nesudjelovanje
SDA na pripremnim sastancima o kojim su se dogovorili dana 8.
januara svi učesnici, uključujući i delegacija SDA, ostavlja
OHR-u jedino mogućnost da odgodi sastanak koji je bio zakazan
za 16. januar u Rajlovcu.

OHR je i dalje uvjeren da je traženje rješenja prihvatljivog
za sve strane u sjevernom dijelu Kantona 4 jedini put ka
napretku. Okvir takvog rješenja koje uključuje kompromise svih
strana, je postao daleko jasniji nakon intenzivnih pregovora
održanih tokom nekoliko proteklih sedmica. OHR je bio ohrabren
spremnošću  za  vođenjem  ozbiljnih  pregovora  koju  su  tokom
pripremnih sastanaka pokazali svi pregovarači. OHR je takođe
ohrabren i mnogim signalima sa terena koji ukazuju na volju
stanovništva za prevazilaženjem trenutnog zastoja.

Mnogi političari u Žepču, Maglaju i Zavidovićima uviđaju da
očuvanje  sadašnjeg  stanja  ide  na  štetu  stanovništva  i
poslovnih zajednica svih etničkih grupa, dok istodobno može
navesti donatore da okrenu leđa sjevernom području Kantona 4. 
Međutim, neki političari možda vjeruju da će im bojkotiranje
pregovora i davanje maksimalističkih, nekompromisnih zahtjeva
pomoći u postizanju boljeg ishoda.  To je greška, i trebalo bi
se prepustiti ljudima Žepča da odluće o svojoj budućnosti.

OHR će sljedeće sedmice prezentirati detaljan dokument o svom
stavu u kojem će ljudima Žepča, kao i vodećim političarima u
Sarajevu, izložiti kako bi mogući kompromis mogao izgledati.
OHR će takođe prezentirati i jake ekonomske argumente za takvo
rješenje.  Kompromis mora sadržavati garancije za sve strane
da će ono što je dogovoreno takođe biti i implementirano. 

Ciljevi OHR-a koje su sve strane prihvatile na prethodnim
sastancima se neće mijenjati. A to su postizanje:

https://www.ohr.int/zepce-6/


·         uspostave  funkcionirajuće  općinske  vlade  i
administracije na način koji doprinosi trajnoj stabilnosti,

·        integracije Općine Žepče u kantonalne strukture,

·       promjene općinskih granica, pritom zadržavajući
teritorijalni integritet Općine Žepče.


